
 

Publicaziuns dalla vischnaunca, jamna 15 

 
Cussegl da vischnaunca 
 
Il cussegl da vischnaunca seraduna  
 

venderdis, ils 20 d’avrel 2012 allas 20.15 
el Center sursilvan d’agricultura a Salaplauna. 

 
Tractandas: 
1. Protocols nr. 25- e 26-2009/2012 
2. Stradun principal Via Sursilvana: Project e credit per ina sanaziun totala (messadi nr. 42- 
     2009/2012) 
3. Rapport da quen 2011 (messadi nr. 43-2009/2012) 
4. Rapport da gestiun 2011 
5. Ura da damondas (conform ad art. 44 dil regulativ da fatschentas) 
 
La presidenta dil cussegl da vischnaunca 
 

 
 
Corporaziun megliuraziun squadra Segnas 
Invit alla radunonza generala 2012 

 
Mardis, ils 24 d’avrel 2012 allas 20.15 

ell’ustria «Cresta» a Segnas. 
 
Tractandas: 
1. Beinvegni 
2. Elecziun d’in dumbravuschs 
3. Prelecziun ed approbaziun dil protocol 
4. Render quen e rapport dils revisurs 
5. Orientaziuns 
6. Taxas annualas 
7. Approbaziun dils statuts novs 
8. Program da lavur 
9. Varia 
 
Ils status novs san vegnir retratgs tier il cassier Edgar Durschei, natel 078 788 20 11. 
 
A stedia participaziun envida la suprastonza 
 

 
 
Controlla da habitonts 
Naschientschas 
 
Rodrigo Loureiro Ferreira, naschius ils 23 da mars 2012, fegl da Vitor Manuel Craveiro Ferreira e 
Maria de Lurdes Alves Loureiro. 
 
Leandro Manetsch, naschius ils 2 d’avrel 2012, fegl da Sandro e Kathleen Manetsch-Maikath. 

Rimnada da pupi 
Venderdis, ils 27 d’avrel 2012 
 
Adatg! Ei vegn mo rimnau: gasettas, illustradas, catalogs, cudischs e prospects stampai. Il pupi sto 
vegnir deponius sper via (sche pusseivel in di avon). Igl ei impurtont da ligiar bein il pupi e da buca far 
memia gronds pacs. Engraziel. 
 
Nus rimnein buca cartun. Quel sa vegnir deponius a Raveras igl entir onn ora e quei las mesjamnas 
(16.00–17.30) e sondas (10.00–12.00).  
 
Bien engraziament per Vies agid e sustegn!  
Scolas Mustér, Ch. Berger 
 

 
 
Apparats d’udida 
 
Gliendisdis, ils 23 d’avrel 2012 saveis Vus schar schubergiar e regular Vies apparat d’udida en Ca-
sa da tgira Sursassiala a Mustér che sesanfla en claustra ed a Curaglia. 
 
A Mustér ei il liug signalisaus: 
a Mustér naven dallas 14.00 tochen ca. las 15.15 
a Curaglia naven dallas 15.30 tochen ca. las 16.30 
 
L’uniun Pro Audito Chur, cun Arthur Jacomet fa quei survetsch per tuts interessents gratuitamein. 
 
Cordial invit Casa da tgira Sursassiala 
 

 
 
Movis – moviment e sault per affons e giuventetgna 
Producziuns finalas 
 
Las 10 gruppas d’affons e giuventetgna da Mustér e las vischnauncas vischinontas presentan lur 
coreografias ch’ellas han exercitau duront igl onn da sault 2011/12. 
 
Cu? Venderdis, ils 20-4-2012 allas 20.00 
sonda, ils 21-4-2012 allas 20.00 
dumengia, ils 22-4-2012 allas 17.00 
Nua? Halla Cons, Mustér 
 
Tanzauffu�hrung Movis 
Die 10 Kinder- und Jugendgruppen von Disentis und 
Umgebung präsentieren ihre Choreografien, die sie 
während des Tanzjahres 2011/12 einstudiert haben. 
 
Wann? Freitag, 20.4.2012, um 20.00 Uhr 
Samstag, 21.4.2012, um 20.00 Uhr 
Sonntag, 22.4.2012, um 17.00 Uhr 
Wo? Halle Cons, Disentis  
 
Sin Vossa viseta selegran ils Movis 

Uniun samaritana Mustér:  
Referat public da dr. Kaspar Meier, caumiedi d’anestesia, Spital regiunal Surselva, Glion 
 

«Haveis Vus tema d’ina narcosa?» 
 

Gliendisdis, ils 16 d’avrel 2012 
allas 20.00 en halla Cons 

 
Cordial invit a tut tgi che ha interess! 
Uniun samaritana Mustér 
 

 
 
Uniun samaritana Mustér 
Acziun da spender saung 
 
L’acziun da spender saung per donaturas e donaturs dallas vischnauncas da Medel e Mustér ha liug: 
 

Gliendisdis, ils 23 d’avrel 2012 
dallas 18.00–20.00 en halla Cons. 

 
Nus engraziein grondamein per quei bien survetsch en favur da malsauns e disgraziai e sperein a 
stedia participaziun. 
 
Cordial beinvegni  
Uniun samaritana Mustér 
 

 
 
Forum cultural internaziunal Mustér (FCIM) 
Radunonza generala 2012 

 
Mesjamna, ils 18 d‘avrel 2012 allas 19.30 

en canzlia communala plaun terren a Mustér. 
 
Cordialmein envida la suprastonza 
 

 
 
Beach Sport Plaun Petschen, Cumpadials 
 
Mira sut Sumvitg! 
 

 
 
Ludoteca Mustér 
 
Liug/Ort: Halla Cons, tel. 076 494 39 92 
e-mail: ludoteca@disentis.ch 
 
Uras d’avertura/Öffnungszeiten: 
 
Gliendisdis/Montag:  18.30–20.00 
Gievgia/Donnerstag:  16.00–17.30 
Venderdis/Freitag:     18.30–20.00 

Biblioteca populara Mustér 
Praulas e historias cun Mats, la miur 
 
Eis ti denter 3 e 6 onns? Has ti gust da vegnir cun tia mumma ni cun in’autra persuna 
d’accumpignament en biblioteca e tedlar praulas ni historias? Mats, la miur e nus dalla biblioteca ra-
quintein a ti ina praula ord in cudisch da nossa valischa da surpresas e quei mintga gada il secund 
venderdis dil meins dallas 14.30 entochen ca. allas 15.30. 
 
Nus selegrein zun fetg sin tei … Tgisà, forsa anflein nus mintgaton aunc enzatgei auter che mo cu-
dischs en nossa valischa da surpresas!  
 
Cun ils pli cars salids e sin seveser tochen gleiti. 
Mats, la miur ed il team dalla biblioteca populara Mustér 
 

 
 
Biblioteca populara Mustér 
 
Liug: Casa da scola, tel. 081 947 52 90, biblioteca@disentis.ch  
 
Sut www.disentis.ch ni www.bibliotecas-surselva.ch anfleis Vus nies entir catalog bibliotecar. 
 
 
 
Per e-mail saveis Vus reservar ina ni pliras medias ed enteifer 5 dis retrer ad emprest ellas en bibli-
oteca populara. 
 

La biblioteca ei aviarta: 
Gliendisdis 18.30–20.00 uras 
Mardis 13.30–15.00 uras 
Gievgia 16.00–17.30 uras 
Venderdis 18.30–20.00 uras 

 
Nies motto: Leger . . . tedlar . . . mirar . . . ! 
Nus selegrein da mintga viseta. 
 
Biblioteca populara Mustér 

 


